
Ed. 761. Frumvarp til laga [199. mál]
um breyting á lögum nr. 1 12. jan. 1952, um breyting á lögum nr. 50 7. mai 1946,
um almannatryggingar, og viðauka við þau.

(Eftir 3. umr. i Nd.)

1. gr.
8. gr. laga nl'. 1/1952 orðist svo:
Þegar Tryggingastofnun ríkisins greiðir barnalifeyri samkv. 1. málsgr, 27. gr.

laganna, á hún endurkröfurétt á hendur barnsföður, og fer um innheimtu slíkrar
kröfu eftir ákvæðum 117. gr. laganna.

Verði vanskil af hálfu föður, skal innheimta kröfuna hjá framfærslusveit hans
og telst fjárhæðin framfærslustyrkur veittur honum. Eignast Tryggingastofnunin
að öllu leyti sama rétt á hendur framfærslusveit föður og dvalarsveit móður hefur
samkvæmt framfærslulögum, þar með talinn sá réttur að leita yfirvaldsúrskurðar
um sveitfesti barnsföður samkv. 76. gr. framfærslulaga, nr. 80/1947.

Um endurkröfurétt framfærslusveitar á hendur barnsföður fer samkv. ákvæð-
um framfærslulaga. Þverskallist framfærslusveit við að greiða, eignast Trygginga-
stofnunin þann rétt, sem dvalarsveit móður á samkv. framfærslulögum, til að endur-
krefja ríkissjóð um upphæðina.

Aðrar bætur og styrki. sem Tryggingastofnunin á endurkröfurétt á, skal inn-
heimta með sama hætti.

2. gr.
A eftir 8. gr. laga nr. 1/1952 komi ný grein, svo hljóðandi:
Sama rétt og ekkjur og fráskiIdar konur eiga til lifeyrisgreiðslu með börnum

sinum samkv. 23. og 28. gr. laganna, skulu þær íslenzkar konur eiga, sem gifzt hafa
erlendum mönnum, ef þeir hafa fallið frá, yfirgefið þær eða skilið við þær, enda
dvelji þær á íslandi ásamt börnum þeim, er þær taka lífeyri fyrir. - Lífeyrinn skal
greiða frá þeim tima, er barn hætti að njóta framfærslu föður síns eða meðlags-
greiðslu frá hans hendi, eigi lægri en lífeyrisgreiðslan, enda hafi barnið dvalið á
íslandi, þó eigi lengra aftur í tímann en til 1. janúar 1951. - Ríkissjóður endur-
greiðir Tryggingastofnuninni barnalífeyri þennan.

3. gr.
A eftir 9. gr. laga nr. 1/1952 komi ný grein, svo hljóðandi:
Frá og með 1. jan. 1953 skal auk fjölskyldubóta samkv. 30. gr. laganna greiða

árlegar fjölskyldubætur með öðru og þriðja barni sem hér segir:
A1.verðlagssvæði með 2. barni kr. 400.00, með 3. barni kr. 600.00.
Á 2. verðlagssvæði með 2. barni kr. 300.00, með 3. barni kr. 450.00.
Bætur þessar greiðast með sömu vísitöluuppbót og aðrar bætur, og fer um

greiðslurnar að öðru leyti eftir ákvæðum 30.-33. gr. laganna.
Ekkjur, ógiftar mæður og fráskiIdar konur, sem hafa fleiri en eitt barn undir

16 ára aldri á framfæri, skulu eiga rétt til mæðralauna. Mæðralaunin greiðist án
tillits til þess, hvort konan nýtur jafnframt barnalífeyris eða eigi. Mæðralaunin
nema sömu upphæð og fjölskyldubælur samkvæmt 1. málsgr. þessarar greinar og
30. gr. laganna.

Bætur samkvæmt þessari grein greiðast ársfjórðungslega eftir á.

4. gr.
5. tölul. 21. gr. laga nr. 1/1952 orðist svo:
Hámark framlags ríkissjóðs og sveitarsjóðs samkv. 47. gr. laga nr. 104/1943

skal vera 72 krónur á ári, að viðbættri verðlagsuppbót samkvæmt vísitölu þeirri,
sem uppbætur á laun, er ekki fara fram úr kr. 1830.00 á mánuði, miðast við.



5. gr.
24. gr. laga nr. 1/1952 orðist svo:
Grunnupphæðir .iðgjalda og framlaga til tryggingasjóðs samkvæmt IV. kafla

laganna, 2-5, skulu vera sem hér segir árin 1953 og 1954:
1. Árleg iðgjöld hinna tryggðu samkv. 107. gr. laganna:

a. Kvæntir karlar:
A1.verðlagssvæði kr. 455.00
A 2. 365.00

b. Ökvæntir karlar:
Á1.verðlagssvæði .
Á 2.

c. Ógiftar konur:
A1.verðlagssvæði .
A 2.

410.00
330.00

305.00
245.00

2. Iðgjöld atvinnurekenda samkv. 112. gr. laganna:
A1.verðlagssvæði kr. 5.45 á viku.
A 2. 4.10 -

3. Heildarupphæð framlags sveitarfélaga samkv. 114. gr. laganna:
12.6 millj. kr.

4. Fast framlag rikissjóðs samkv. 116. gr. laganna:
20.4 millj. kr.

6. gr.
25. gr. laga nr. 1/1952 orðist svo:
Í stað ákvæða um verðlagsuppbætur og visitöluálag í 2. tölul. bráðabirgða-

ákvæða laganna skulu eftirfarandi ákvæði gilda:
Grunnupphæðir bóta samkv. lögum þessum skulu hækka til samræmis við

vísitölu eftir sömu reglum og laun.
Iðgjöld samkvæmt 107. og 112. gr. og framlög samkvæmt 114. og 116. gr. lag-

anna, sbr. 24. gr. þessara laga, skulu innheimt með álagi samkvæmt vísitölu þeirri,
sem uppbætur á laun, er ekki fara fram lll' kr. 1830.00á mánuði, miðast við í marz-
mánuði það ár, sem gjöldin eru á lögð. Iðgjöld vegna lögskráðra sjómanna samkv.
112. gr. laganna skulu innheimt með álagi samkv. vísitölu janúarmánaðar, þar til
vísitöluálag ársins hefur verið ákveðið.

7. gr.
36. gr. laga nr. 1/1952 orðist svo:
Fyrsti töluliður bráðabirgðaákvæða laganna, um takmörkun á lifeyrisgreiðsl-

um, skal vera í gildi til ársloka 1954.

8. gr.
Lög þessi öðlast gildi 15. febr. 1953, og skal fella meginmál þeirra inn i lög nr. 1

1952 og gefa þau út svo breytt. Frá sama tíma falla úr gildi lög nr. 112/1952.


